
муассисисаи пешбар ба кори диссертатсионии Шарифов 
Саидмурод Раҷабалиевич дар мавзӯи "Такмили баҳисобгирӣ ва 
аудити дохилй дар муассисаҳои таълимии ғайридавлатй (дар 
мисоли муассисаҳои таълимй ва томактабии ғайридавлатии 
Ҷумҳурии Тоҷикистон)", барои дарёфти дараҷаи илмии номзади 
илмҳои иқтисодй аз рӯйи ихтисоси 08.00.08 -  Баҳисобгирии 
муҳосибй ва аудит

Муҳиммияти мавзӯи таҳқиқоти диссертатсионй. Дар охири асри XX баъди барҳам хӯрдани Иттиҳоди Ҷумҳуриҳои Шӯравии Сотсиалистӣ (ИҶШС) дар Ҷумҳурии Тоҷикистон низ ислоҳоти куллӣ дар тамоми соҳаҳо, аз ҷумла дар соҳаи маориф оғоз гардид. Дар натиҷаи ислоҳот дар сохтори ташкилӣ ва шаклҳои идоракунии соҳаи маорифи Ҷумҳурии Тоҷикистон тағйироти назаррас ба миён омада, дар қатори муассисаҳои таълимии давлатӣ шакли муассисаҳои таълимии ғайридавлатӣ ва муассисаҳои томактабии хусусӣ ташаккул ёфта, босуръат рушд намуданд. Махсусияти чунин субъектҳои соҳаи маориф дар он аст, ки аз ҳисоби маблағҷҳои ғайрибуҷетӣ -  инвесторҳо (сарпарастон), маблағҳои соҳибкорон, ширкатҳои саҳҳомӣ, кооперативҳо, ташкилотҳои ҷамъиятӣ ва худи шаҳрвандон сармоягузорӣ шуда, ин система ҳамчун падидаи нави босамар ва оямдадор тавонист худро ҳамчун системаи босамар дар таълиму тарбияи насли наврас муаррифӣ намояд. Рақобатпазирии онҳо дар шароити бозор, баланд бардоштани вазъи молиявию иқтисодии онҳо ҳамзамон ташкили баҳисобгирии муҳосибй, идоракунии босамари



молиявӣ, назорат ва аудитро дар ин муассисаҳо ҷавобгӯй ба талаботи замон ва Стандартҳои байналмиллалии ҳисоботи молиявӣ талаб мекунад.Унвончӯ дар диссертатсия дуруст қайд менамояд, ки феълан, баҳисобгирии муҳосибӣ ва ҳисобот дар бисёре аз муассисаҳои таълимй танҳо ба қайди гардиши пули нақд, маҳсулоти хӯрокворӣ, яъне тибқи принсипи "даромад-хароҷот" ба роҳ монда мешавад. Бо чунин низоми баҳисобгирӣ ҳисоб кардани арзиши аслии хизматрасонй, ҳисоби пурраи хароҷот ва даромадҳо имконнопазир буда, раванди назорати хароҷот, танзими он ва дар маҷмӯъ идоракунии босамари фаъолияти муассисаи таълимй мушкил мегардад.Вобаста ба ин, зарур аст, ки низоми баҳисобгирй, ҳисобкунй ва таҳлили арзиши хизматрасонии таълимие таҳия карда шавад, ки барои идоракунии босамари иттилоот мусоидат намуда, заминаи иттилоотиро барои қабули қарорҳои иқтисодии истифодабарандагони дохилй ва берунй фароҳам оварад. Ҳамзамон, системаи баҳисобгирй ва тартибдиҳии ҳисобот дар мактабҳо ва муассисаҳои таълимии томактабй бояд бо назардошти хусусиятҳои фаъолияти онҳо ба принсипҳои СБҲМ мутобиқ карда шавад.То ҳол масъалаҳои ташкили баҳисобгирй ва тартибдиҳии ҳисоботи муҳосибй дар муассисаҳои таълимии ғайридавлатй ба пуррагй баррасй карда нашудаанд., Дар корҳои як қатор олимони Россия ва дигар давлатҳои ИДМ баъзе мушкилоти баҳисобгирии дороиҳо ва хароҷоти муассисаҳои таълимй баррасй карда шуда бошад ҳам, то имрӯз масъалаҳои ташкили баҳисобгирии комплексии хароҷот, арзишҳисобкунии хизматрасонии таълимй ва ҳисоботи молиявй дар мактабҳои хусусй ва муассисаҳои томактабй, ки шакли оддии идоракунй барои онҳо хос аст, ҳанӯз номукаммал боқй мондаанд. Аз ин ҷиҳат мавзӯи интихобшуда муҳимму рӯзмарра мебошад.



Мутобиқати муҳтавои диссертатсия ба ихтисос ё соҳаи илм, ки 
аз рӯйи он диссертатсия ба ҳимоя пешниҳод шудааст. Диссертатсия ба талаботи бандҳои зерини Шиносномаи ихтисосҳои КОА назди Президенти Ҷумҳурии Тоҷикистон аз рӯйи ихтисоси 08.00.08 - 
Баҳисобгирии муҳосибй ва аудит ҷавобгӯ мебошад: бандҳои 1.1. Парадигмаҳои ибтидоӣ, консепсияҳои бунёдй, принсипҳои асосй, постулатҳо ва қоидаҳои баҳисобгирии бухгалтерй; 1.6. Мутобиқгардонии низомҳои гуногуни баҳисобгирии б)осгалтерй, мувофиқати онҳо ба стандартҳои байналмилалй; 1.7. Баҳисобгирии бухгалтерй [молиявй, идоракунй, андозй, корпоративй ва ғайра} дар корхонаҳои шакли ташкилй-ҳуқуқияшон гуногун, ҳамаи соҳаҳо ва сатҳҳо; 1.13. Ташкили баҳисобгирии бухгалтерй (молиявй, идоракунй, андозй, корпоративй ва ғайра] аз рӯи сегментҳо, бизнес-ҷараёнҳо ва сохторҳои таркибй; 3.2, Асосҳои назариявй ва методологй, вазифагузориҳои мақсадноки аудит ва назорат; 3.9. Инкишофи методологияи комплексии усулҳои аудит ва назорат мувофиқат менамояд.

Саҳми илмии довталаб дар ҳалли масъалаи илмй ва коркарди 
проблемаи илмй бо арзёбии аҳамияти он. Унвонҷӯ дар диссертатсия амиқтар кардани донишҳои назариявй ва амалй дар соҳаи баҳисобгирй ва аудити дохилй дар муассисахои таълимии ғайридавлатй саҳми муайян гузоштааст. Омӯзиши ҷанбаҳои илмй, назариявй ва амалй имкон доданд, ки тадбирҳои мушаххас оид ба такмил ва рушди минбаъдаи он таҳия ва асоснок карда шаванд.Унвончӯ нишондиҳандаҳои омориро, аз ҷумла муассисаҳои таълимии ва томактабии ғайридавлатй, миқдори таълимгирандагон дар онҳо, ҳайат ва андозаи хароҷоти онҳо барои таълим ва дигар нишондодҳоро истифода бурда, ҳисобҳои асосноки рушди минбаъда ва методикаи арзишмуайянкунии хизматҳоро дар онҳо таҳия намудааст, Инчунин иштироки бевоситаи унвончӯ дар тахқиқотҳои илмй



гузаронидашуда дар муассисаҳои аълимии мувофиқи Ҷумҳурии Тоҷикистон, интишори мақолаҳои илмӣ оид ба мавзӯи диссертатсия, маърӯзаҳои илмӣ дар конфронсҳои илмию назариявӣ ва илмию амалӣ ба назар мерасад.Дар боби якуми диссертатсия «Ҷанбаъхои назаршшии ташкили 
баҳисобгирии муҳосибӣ дар муасссисаҳои таълимии ғайридавлатӣ»унвонҷӯ масъалаҳои назариявии диссертатсияро баррасӣ намуда, қдйд намудааст, ки раванди созмон додани ташкилотҳои ғайритиҷоратӣ яке аз масъалаҳои мубрам ба ҳисоб меравад ва онҳо бо мақсади ноил шудан ва таъмини босамари ҳолати иҷтимоӣ, фарҳангй, маърифатй, илмй, ҳифзи саломатии шаҳрвандон, рушди тарбияи ҷисмонй ва варзиш таъсис дода мешаванд (саҳ 16).Ба таҳлили санадҳои меъёрию ҳуқуқй такя карда, муаллиф қайд менамояд, ки муассисаҳои таълимй ва томактабии ғайридавлатй ҳамчун қисми таркибии соҳаи маорифи Ҷумҳурии Тоҷикистон баробари дигар муассисаҳои таълимии давлатй салоҳият дошта, дар амалй намудани }̂ л<уқи шаҳрвандон ба таълим, сарфи назар аз аслу насаб, ҷинс, забон, миллат, муносибати нажодию миллй, вазъи иҷтимоию махсусиятҳои касбу кор, мазҳаб ва муносибатҳои динй нақши муҳим мебозанд ва вазифаҳои мувофиқи муайянро иҷро менамоянд. Тибқи қонунгузории Ҷумҳурии Тоҷикистон муассиса барои амалй гардидани ҳуқуқҳои шахс вобаста ба шак/1у намуди интихобнамудаи таҳсил, қобилияту истеъдод, лаёқатмандй, ҳифзи саломатии қӯдак, сифатнок аз ҳуд намудани барномаҳои таълимй, ки бо меъёрҳои стандарти давлатии таҳсилот ё стандартҳои байналмилалй мувофиқ мебошад, масъул аст (саҳ 19].Дар боби зикргардида унвонҷу барои ташкили системаи босамари баҳисобгирии муҳосибй коркард ва тасдиқй сиёсати баҳисобгириро дар муассисаҳои татьлимии ғайридавлатиро зарур шуморида, қайд менамозд ки сиёсати баҳисобгирй пеш аз ҳама, ба ташкили дурусти баҳисобгирии муҳосибй ва ҳисобот бо назардошти ^усусиятҳои хизматрасониҳои таълимй амалй карда мешавад. Аз ин рӯ, сиёсати баҳисобгирй дар муассисаҳои таълимии ғайридавлатиро ҳамчун санади дохилии иборат аз маҷмӯи тарзу усулҳои



баҳисобгирй номидан мумкин аст, ки аз ҷониби ташкилот бо мақсади мушоҳида, баҳодиҳии дороиҳо, уҳдадориҳо, даромад, хароҷот ва ҷамъбасти натиҷаҳои молиявӣ барои таъмини хизматрасониҳои таълимӣ тартиб дода мешавад (саҳ 30). Инчунин дар боби зикргардида унвонҷӯ, таҷрибаи байналхалқии ба танзим овардани системаи идоракунии амволу хароҷот ва арзишмуайянкунии муассисаҳои таълимӣ ва томактабии ғайридавлатиро омӯхта ба хулоса меояд, ки системаи идоракунии амволу хароҷот, аз ҷумла системаи баҳисобгирии муҳосибй ва аудити дохилй ва ҷараёни арзишмуайянкунии муассисаҳои таълимй ва томактабии ғайридавлатй дар ҷумҳурй тағйироти назаррасро талаб мекунад[саҳ. 44). Методикаи тақсимкунии хароҷоти ғайримустақим ва тарзи соқиткунии хароҷот ба арзиши аслии хизматрасониҳои таълимй коркард ва пешниҳод карда шудааст [саҳ. 52-54).Дар боби дуюми диссертатсия, ки «Баҳои ҳолати муосири 
ташкили баҳисобгирии муҳосибй дар муассисаҳои таълимии

ғайридавлатӣ» номгузорй шудааст, унвонҷӯ таҳлили вазъи муосири ташкили баҳисобгирии м)0(,осибй дар муассисаҳои таълимииғайридавлатй гузаронидааст. Инчунин чораҳо оид ба ташкили системаи самараноки баҳисобгирии муҳосибй мувофиқ ба талаботҳои маълумоти истифодабарандагони дохилй ва берунй, аз ҷумла мувофиқ ба талаботҳои стандартҳои байналмиллалй дар муассисаҳои таълимии ғайридавлатй ва роҳҳои ҳалли мушкилот дар ин самтро омӯхтааст.Дар боби номбурда қайд шудааст, ки баҳисобғирии муҳосибй системаи муташаккил ва мураккаби иттилоотие мебошад, ки тавассзгги он тибқи меъёрҳои муқарраргардида ва усулҳои маъмули санҷидашудаи илмй фаъолияти хоҷагидории корхона мушоҳида ва таҳлил карда мешавад. Баҳисобгирии муҳосибй бояд, ҳатман рӯйдодҳои фаъолияти хоҷагиро дуруст ва дар вақти ба вуҷуд омаданашон ба қайд гирифта.



мувофиқи хусусиятҳои амалиёти хоҷагй дар сабткунакҳои лозимӣ ба ҳисоб гирад ва баҳо диҳад [саҳ. 60).Унвонҷӯй қайд менамояд, ки дар адабиёти муосири илмӣ доир ба вазъи имрӯзаи баҳисобгирии муҳосибӣ дар муассисаҳои таълимии ғайридавлатӣ [хусусӣ) таҳқиқоти илмии судмандро пайдо кардан мушкил аст. Натиҷаи таҳлили баҳои коршиносӣ ва коркарди иттилоотӣ соҳавӣ дар муассисаҳои таълимии хусусй нишон медиҳад, ки то кунун бо мақсади дуруст пешбурди баҳисобгирии муҳосибй методикаи махсус амал наменамояд.Ҳамчунин, таҳқиқотҳои амалии муаллифй нишон дод, ки ҳолати баҳисобгирии муҳосибй дар муассисаҳои таълимй ва томактабии ғайридавлатй ғайриқаноатбахш арзёбй мегардад. Барои баррасй ва бартараф кардани муаммоҳои ҷойдошта баъзе аз нишондиҳандаҳои молиявй-иқтисодии муассисаҳои таълимй ва томактабии ғайридавлатй ва ҷанбаъҳои баҳисобгирии онҳоро баррасй намудан аз манфиат холй нест [саҳ. 63).Ба ақидаи унвонҷӯй усулҳои гуногуни баҳодиҳии захираҳои молию моддй ё ҳисобкунии фарсудашавй [истеҳлок) бо мақсадҳои баҳисобгирии молиявй ва бо мақсадҳои баҳисобгирии андозй боиси ҳосилшавии бузургии гуногуни фоидаи андозбандй мегардад. Муҳосибони муассиса бояд аз нозукиҳо ва муқаррароти санадҳои меъёрй, хусусан аз муқаррароти Кодекси андози Ҷумҳурии Тоҷикистон оид ба ин масъала баҳравар бошанд. [саҳ. 76-77).Унвонҷӯ дар баррасии боби сеюми диссертатсия «Самтҳои асосии 
самаранокии баҳисобгирии муҳосибӣ ва такмили аудити дохилӣ 
дар муассисаҳои таълимии ғайридавлатй» таъкид менамояд, ки дар шароити рушди иқтисодй васеъ намудани самтҳои фаъолият, коркарди маҳсулоти нав, навовариҳо, пешниҳоди хизматҳои гуногуни сифатан баланд. Дар муассисаҳои таълимии ғайридавлатй хизматрасониҳои таълимии босифат, омода намудани мактаббачагони дорои донишҳои



баланд ва ахлоқи накӯ самти муҳими фаъолияти онҳо ҳисоб меёбад. Иҷроиши чунин хизматрасониҳо дар доираи барномаҳои таълимии бо хусусиятҳои гуногун фарқкунанда (шакли таълим ё тарбия, миқдори соатҳои дарсй, синфи хонандагон, таъмини мавод ва ғ.) амалӣ карда мешавад. Вобаста ба хароҷоти барномаҳои таълимӣ, сифати иҷроиши онҳо ва талаботи мизоҷон арзиши хизматрасониҳои таълимӣ низ муқаррар карда мешавад (саҳ. 105).Дар қатори дигар бо мақсади такмили ҳисоботи дохилӣ, муайнкунии натиҷаҳои фаъолияти муассиса аз рӯи ҳар як барнома ва қабули қарорҳои идоракунии босамар тавсия дода мешавад, ки дар шуъбаи муҳосиботи муассисаи таълимии ғайридавлатӣ ҳисоботи дохилӣ аз рӯи ҳар як барномаи таълимй ташкил карда шавад.Арзиши аслй ва даромад аз хизматрасониҳо нишондиҳандаи асосии самаранокии иқтисодии барномаҳои таълимй мебошад. Аз ин хотир дар муассисаҳои таълимии ғайридавлатй кӯшиш карда мешавад маблағи таҳсили хонандагон ба таври муносиб гузошта шавад, то ин ки он ҳам хароҷоти барномаи мувофиқро рӯпӯш кунад ва ҳам дар ташаккули натиҷаҳои молиявии муассисаи таълимй мусоидат намояд.Дар низоми идоракунии хароҷот таҳлили арзиши хизматрасониҳои таълймй аҳамияти калон дорад. Низоми зикргардида имкон медиҳад, ки тамоюлҳои ин нишондод, иҷрои нақша аз рӯйи барномаи таълимй, муайян кардани захираҳо, таъсири омилҳо ҷиҳати пешбурди баҳисобгирй дар муассиса оид ба истифодаи имкониятҳо бо мақсади дар сатҳи дуруст нигоҳ доштани арзиши хизматрасониҳои таълимй ба роҳ монда шавад (саҳ. 107).Дар хулоса ва пешниҳодҳо натиҷаҳои асосии таҳқиқоти диссертатсионй, инчунин тавсияҳое, ки аҳамияти назариявй ва амалй доранд, пешниҳод гардидаанд.
Натиҷаҳои мушаххаси илмии довталаб ба дараҷаи илмй пеш азҳама, аз навгониҳои илмй бармеоянд. Навгонии илмии таҳқиқот дар



ҳалли масъалаҳои илмӣ, методӣ ва амалии баҳисобгирии муҳосибӣ, ҳисоботи муҳосибӣ, ҳисобкунии хароҷот ва муайянкунии арзиши хизматҳо ва аудити дохилиро дар муассисаҳои таълимӣ ва томактабии ғайридавлатӣ дар бар мегирад. Аз он ҷумла:-ҷанбаҳои назариявй, методологй ва методии баҳисобгирии муҳосибй дар муассисаҳои таълимй ва томактабии ғайридавлатй омӯхта шуда, бо консепсияҳои илмй асоснок карда шуданд;-зарурияти қабул намудани сиёсати баҳисобгирй муайян карда шуда, мутобиқи талаботҳои СБҲМ барои муассисаҳои таълимй ва томактабии ғайридавлатй, равишҳои муносиб барои тартибдиҳии сиёсати баҳисобгирй таҳия карда шуд;-ҳолати баҳисобгирии муҳосибй ва ҳисоботи дохилй дар муассисаҳои таълимй ва томактабии ғайридавлатии Ҷумҳурии Тоҷикистон омӯхта шуда, барои такмили баҳисобгирй ва ҳисобот тавсияҳои методй коркард карда шуданд;-системаи муносиб барои пешбурди баҳисобгирии ашёҳои моддй, такмили ҳуҷҷатгузории амалиётҳо оид ба харид ва истифодаи масолеҳ, ташкили баҳисобгирии маводи таълимй, фондҳои асосй ва ашёи камарзиш дар муасисаҳои таълимии ғайридавлатй вобаста ба талаботи СБҲМ коркард карда шуд;-низоми баҳисобгирии хароҷот дар муассисаҳои таълимй омӯхта шуда, усули имконпазир ва муносиб барои ҳисобкунии арзиши хизматрасониҳои таълимй ва муайянкунии нархномаҳои воқей барои хизматҳо пешниҳод карда шуд;-аудити дохилй ва самаранокии он дар муассисаҳои таълимии ғайридавлатй омӯхта шуда, низоми оптималии ташкили он пешниҳод карда шуд.Аҳамияти назариявии таҳқиқот дар он аст, ки натиҷаҳои бадастомада метавонанд аз ҷониби олимону мутахассисон дар омӯзиши саволҳои назариявй ва ҳалли масъалаҳои амалии марбут ба такмили



системаи баҳисобгирии муҳосибӣ ва аудити дохилӣ, инчунин такмили пешниҳоди онҳо дар мақомотҳои дахлдори соҳаи маориф истифода бурда шаванд.Аҳамияти амалии таҳқиқот дар он ифода мегардад, ки натиҷаҳои таҳқиқоти диссертатсионӣ метавонанд барои ошкор намудан ва рафъи мушкилиҳои такмили системаи баҳисобгирии муҳосибӣ ва аудити дохилӣ дар шароити муосир инчунин дар раванди таълими фанҳои: «Баҳисобгирии муҳосибӣ», «Аудит», «Баҳисобгирии идоракунй» ва «Тахлили фаъолияти хоҷагй» истифода шаванд.
Нашри натиҷаҳои диссертатсия дар маҷаллаҳои тақризшавандаи

илмйМаводҳои иитишоршудаи унвонҷӯ дар худ муқаррароти асосии диссертатсияро дарбар мегирад. Муаллиф вобаста ба мавзуи тадқиқот 11 мақолаи илмй ба табъ расонидааст, ки аз онҳо 4 мақола дар маҷаллаҳои тақризшавандаи Ҷумҳурии Тоҷикистон нашр шудааст. Баъзе аз муқаррароти натиҷаҳои таҳқиқот дар фаъолияти муассисаҳои таълимии хусусии Ҷумҳурии Тоҷикистон, аз ҷумла Гимназияи хусусии "Кафолат" ва Литсейи касбии техникии сохтмони шаҳри Душанбе татбиқ карда шуда, бо санадҳои ҷорикунй тасдиқ карда шудааст. Муқаррароти асосии дар диссертатсия зикргардида дар конфронсҳои ҷумҳуриявию байналмилалй пешкаш ва баррасй гардидаанд.
Мутобиқати тахассуси илмии довталаб ба дараҷаи илмй.Диссертатсияи Шарифов Саидмурод Раҷабалиевич ҳамчун кори ба анҷом расида маҳсуб ёфта, таркиб ва сохтори он бо тавсияву асосноккунй дар сатҳи баланди илмй-назариявй навишта шудааст. Баъзе аз муқаррароти натиҷаҳои таҳқиқот дар фаъолияти Вазорати маориф ва илми Ҷумҳурии Тоҷикистон, шуъбаҳои маорифи шаҳру ноҳияҳои ҷумҳурй истифода бурдан мумкин аст.



Автореферат ва мақолаи илмӣ ба табъ расидаи унвонҷӯ таркиби асосии диссертатсияро дарбар гирифта, натиҷаҳои таҳқиқотро ҳамчун дастоварди нави илмӣ ҳисобидан мумкин аст.
Эродҳо ва баъзе пешниҳодот доир ба диссертатсия:1. Таҳлили вазифаҳо, навгониҳо ва нуқтаҳои асосии ба ҳимоя пешниҳодшаванда набудани ҳамоҳангиро дар онҳо нишон медиҳад. Масалан, дар пункти аввали вазифаҳо бояд асосҳои назариявӣ, методологй ва ҷанбаҳои меъёрию ҳуқуқии ташкили баҳисобгирии муҳосибӣ, ҳисоботи молиявӣ ва аудити дохилӣ бояд мавриди омӯзиш қарор гиранд, вале ҳам дар навгониҳо ва ҳам дар нуктаҳои асосии ба ҳимоя пешниҳодшаванда танҳо ҷанбаҳои назариявӣ, методологй ва методии баҳисобгирии муҳосибй ба чашм мерасад.2. Дар саҳифаи 28 ҷараёни баҳисобгирй сар карда аз ҳуҷҷатҳои ибтидой то ба ҳисобот қисман нишон дода шудааст, яъне фақат ҳуҷҷатҳои ибтидой ва сабткунакҳои муҳосиби [регистрҳо) шарҳи худро ёфтаанд, вале ин сабткунакҳо дар муассисаҳои таълимй ва томактабии ғайридавлатй дар чаҳорчубаи кадом шаклҳои баҳисобгирии муҳосибй -  мемориал-ордерй ё журнал-ордерй бурда мешаванд, нишон дода нашудааст.3. Дар саҳифаи 67 дар ҷадвали 2.2. фоидаи софи баъзе объектҳои таҳқиқот бо сомонй нишон дода шудааст, ҳол он ки муаллиф дар саҳифаи 16 тааллуқ доштани муассисаҳои таълимй ва томактабии ғайридавлатиро ба муассисахои ғайритиҷоратй нишон медиҳад ва гирифтани фоидаро барои онҳо хос намедонад. Бинобар ин, бояд кори илмй пурра дар асоси тасдиҳоти аввалия, яъне "муассисаҳои таълимй ва томактабии ғайридавлатй ба муассисаҳои ғайритиҷоратй мансубанд ва гирифтани фоида барои онҳо хос нест" ҷамъбаст гардад ва ё баръакс. Агар гирифтани фоида эътироф гардад, чи хеле ки дар саҳифаи 16 ва замимаҳо нишон дода шудааст, пас кори илмй бояд дар заминаи махсусиятҳои муассисаҳои тиҷоратй ҳаллу фасл гардад.



4. Дар баидҳои мувофиқи таҳти рақамҳои мувофиқ буда нишон додани зербандҳои берақам ба мисли "Хароҷоти фонди китобхона", "Хусусияти баҳисобгирии бозичаҳо ва диагр таҷҳизоти бозикунӣ" ва ғайра ҷоиз нест.5. Дар саҳифаи 108 кори илмӣ ҳарчанд муаллиф ҳисобҳои махсус барои баҳисобгирӣ ва тақсимоти хароҷоти ғайримустақим пешниход намуда қайд намудааст, ки ин хароҷот байни барномаҳои таълимй тақсим мегарданд, вале методикаи тақсим ва интихоби нишондоди мувофиқ ба сифати асоси [базаи) тақксимот пешниҳод нагардидааст.6. Банди З.З.- боби 3 (саҳ. 142) маҳз хусуситяҳои ташкили аудити дохилӣ дар муассисаҳои таълимӣ ном дошта, дар он як қатор масъалаҳо ба мисли: аз нуқтаи назари иқтисодӣ мувофиқи мақсад будан ё набудани созмон додани бахши аудити дохилӣ дар онҳо; баҳои ҳолати кунунии системаи аудити дохилӣ дар онҳо; баҳои асосҳои меъёрию методии ташкили он дар муассисаҳои таълимӣ ва томактабии ғайридавлатӣ нишон дода нашудаанд. Сохтори ташкилии баъзе объектҳои таҳқиқот ҳам мавҷуд сохтори мувофиқро ё ба кор ҷалб шудани аудитори алоҳидаи дохилиро дар бар намегирад.7. Дар кори илмӣ камбудиҳои стилистикӣ низ ба назар мерасанд.
Мутобиқати барасмиятдарории диссертатсия ба талаботи

КомиссияДиссертатсия ба талаботҳои бандҳои дарёфти дараҷаи илмии номзади илм, омодасозии диссертасия ва ташхиси он дар Шурои диссертатсионӣ ва дигар талаботҳои Низомномаи "Тартиби додани дараҷаҳои илмӣ" Комиссияи олии аттестатсионии назди Президенти Ҷумҳурии Тоҷикистон, ки бо Қарори Ҳукумати Ҷумҳурии Тоҷикистон аз 30 июни соли 2021, таҳти № 267 тасдиқ шудааст, ҷавобгӯй аст.



Гуфтаҳои овардашуда аз он шаҳодат медиҳанд, ки диссертатсияи 

Шарифов Саидмурод Раҷабалиевич дар мавзуи “Такмили баҳисобгири ва 

аудити дохилӣ дар муассисаҳои таълимии ғайридавлатӣ (дар мисоли 

муассисаҳои таълимӣ ва томактабии ғайридавлатии Ҷумҳурии Тоҷикистон)” 

бо талаботи бандҳои 32-37 “Тартиби додани дараҷаҳои илмӣ”, ки бо қарори 

Ҳукумати Ҷумҳурии Тоҷикистон таҳти рақами 267 аз 30 июни соли 2021 

барои дарёфти дараҷаи илмии номзади илмҳои иқтисодӣ тасдиқ гардидааст, 

мутобиқ ва ҷавогӯй буда, муаллифи он сазовори дарёфти дараҷаи илмии 

номзади илмҳои иқтисодӣ аз рӯйи ихтисоси 08.00.08 - Баҳисобгирии 

муҳосибӣ ва аудит (илмҳои иқтисодй) мебошад.

Тақриз дар ҷаласаи кафедраи баҳисобгирй, таҳлил ва аудити 

Донишгоҳи славянии Россия ва Тоҷикистон муҳокима ва тасдиқ карда 

шудааст. (протокол № 9 аз 28 апрели соли 2023).

